
ಜನಕ  ಉವಾಚ  ॥

ತತ್ತ್ವವಿಜ್ಞಾನಸಂದಂಶಮಾದಾಯ  ಹೃದಯೋದರಾತ್  ।
ನಾನಾವಿಧಪರಾಮರ್ಶಶಲ್ಯೋದ್ಧಾರಃ  ಕೃತೋ  ಮಯಾ  ॥  19-1॥

ಕ್ವ  ಧರ್ಮಃ  ಕ್ವ  ಚ  ವಾ  ಕಾಮಃ  ಕ್ವ  ಚಾರ್ಥಃ  ಕ್ವ  ವಿವೇಕಿತಾ  ।
ಕ್ವ  ದ್ವೈತಂ  ಕ್ವ  ಚ  ವಾಽದ್ವೈತಂ  ಸ್ವಮಹಿಮ್ನಿ  ಸ್ಥಿತಸ್ಯ
ಮೇ  ॥  19-2॥

ಕ್ವ  ಭೂತಂ  ಕ್ವ  ಭವಿಷ್ಯದ್  ವಾ  ವರ್ತಮಾನಮಪಿ  ಕ್ವ  ವಾ  ।
ಕ್ವ  ದೇಶಃ  ಕ್ವ  ಚ  ವಾ  ನಿತ್ಯಂ  ಸ್ವಮಹಿಮ್ನಿ  ಸ್ಥಿತಸ್ಯ  ಮೇ  ॥
19-3॥

ಕ್ವ  ಚಾತ್ಮಾ  ಕ್ವ  ಚ  ವಾನಾತ್ಮಾ  ಕ್ವ  ಶುಭಂ  ಕ್ವಾಶುಭಂ  ಯಥಾ  ।
ಕ್ವ  ಚಿಂತಾ  ಕ್ವ  ಚ  ವಾಚಿಂತಾ  ಸ್ವಮಹಿಮ್ನಿ  ಸ್ಥಿತಸ್ಯ  ಮೇ  ॥
19-4॥

ಕ್ವ  ಸ್ವಪ್ನಃ  ಕ್ವ  ಸುಷುಪ್ತಿರ್ವಾ  ಕ್ವ  ಚ  ಜಾಗರಣಂ  ತಥಾ  ।
ಕ್ವ  ತುರೀಯಂ  ಭಯಂ  ವಾಪಿ  ಸ್ವಮಹಿಮ್ನಿ  ಸ್ಥಿತಸ್ಯ  ಮೇ  ॥  19-5॥

ಕ್ವ  ದೂರಂ  ಕ್ವ  ಸಮೀಪಂ  ವಾ  ಬಾಹ್ಯಂ  ಕ್ವಾಭ್ಯಂತರಂ  ಕ್ವ  ವಾ  ।
ಕ್ವ  ಸ್ಥೂಲಂ  ಕ್ವ  ಚ  ವಾ  ಸೂಕ್ಷ್ಮಂ  ಸ್ವಮಹಿಮ್ನಿ
ಸ್ಥಿತಸ್ಯ  ಮೇ  ॥  19-6॥

ಕ್ವ  ಮೃತ್ಯುರ್ಜೀವಿತಂ  ವಾ  ಕ್ವ  ಲೋಕಾಃ  ಕ್ವಾಸ್ಯ  ಕ್ವ
ಲೌಕಿಕಮ್  ।
ಕ್ವ  ಲಯಃ  ಕ್ವ  ಸಮಾಧಿರ್ವಾ  ಸ್ವಮಹಿಮ್ನಿ  ಸ್ಥಿತಸ್ಯ  ಮೇ  ॥
19-7॥

ಅಲಂ  ತ್ರಿವರ್ಗಕಥಯಾ  ಯೋಗಸ್ಯ  ಕಥಯಾಪ್ಯಲಮ್  ।
ಅಲಂ  ವಿಜ್ಞಾನಕಥಯಾ  ವಿಶ್ರಾಂತಸ್ಯ  ಮಮಾತ್ಮನಿ  ॥  19-8॥

